Дәрес планы

Исәнмесез, хәерле көн, минем кадерле укучыларым.

( Исәнмесез, хәерле көн, имин булсын бу көн!)

Балалар, бүгенге дәресебездә сезне сәламли алуыма мин бик шатмын! Барыбызга да саулык- сәламәтлек, эшебездә уңышлар, күтәренке кәеф теләп калам. Әдәбият дәресебезне башлыйбыз! Утырыгыз! 

Рәхим итеп таныш булыйк: Мин Диләрә Габделгазизовна. Ә хәзер сез мине таныштырып китегез. Рәхмәт.

Укучылар, сезнең кәефләрегез ничек бүген? Яхшымы?

( Безнең кәефләребез бик яхшы, белем алырга дип килдек)

Сез бик матур итеп киенеп килгәнсез, шундый матур булып утырасыз. Бүгенге дәресбез дә шулай матур, күңелле, нәтиҗәле узар дип ышанып каласы килә. Бүгенге дәрестә мин сезгә бәхет ачкычлары тапшырып барырмын, ни өчен икәнен дәресебезнең ахырында белербез. 

Иң башта кайбер сорауларга җавап бирегез әле.

Бер укучы белән әңгәмә

Син үзеңне бәхетле дип саныйсыңмы?

Әйе, мин бик бәхетле.

Синеңчә, нәрсә ул бәхет?

Бәхет – ул сәламәт булу, әти- әниең булу.
Синең сыйныфташларың бәхетлеләрме?

Әйе, бәхетлеләр.

Рәхмәт сиңа.

Икенче укучы белән әңгәмә:

Ә син бәхетлеме?

Әйе, бик бәхетле.

Ә син ничек уйлыйсың, бәхет ул нәрсәдә була?

Бәхет ул яхшы уку, акчаң күп булу.

Син үзеңнең иң бәхетле көнеңне хәтерлисеңме?

Әйе, иң бәхетле көнем энем яки сеңлем туган көн.Ә сез бәхетлеме?

Әйе, укучылар мин дә бик бәхетлде. Минем бәхетем яраткан һөнәремдә, кадерле укучыларым булуында. Бәетле мин әти- әнием, туганнарым сәламәт булуда.

Бәхет турында шигырь укыла.

Шигырьдә сүз нәрсә турында бара?

Ә сез кайдан белдегез бәхет турында икәнен?

Бәхет төшенчәсе аңлатыла.

Димәк укучылар, бүгенге дәрестә без нәрсә турында сөйләшчәкбез. 

( Бәхет турында, бәхет нинди була, бәхет ул нәрсәдә була)Әйе, бик дөрес дәресебездә без бәхетнең кайда булуы турында әңгәмә уздырыбыз, дөресрәге Нәби Дәүлинең “Бәхет кайда була?” дигән шигыре блән танышырбыз, ике дусның бәхетне кайда һәм нәрсәдә табуларын күрербез, белербез. Бәхет бит ул үзеннән- үзе генә килми, аңа бит эшләп кенә ирешеп була. Бүгенге дәресебездз без дә сезнең белән бәхет ачкычларыбызны хезмәт куеп алачакбыз.
Шигырьнең авторы Нәби Дәүли дидем. Сез ничек уйлыйсыз Нәби Дәүли бәхетле булды микән?

(Әйе, бик бәхетле шагыйрь булган дип уйлыйм, ул яраткан эше белән шөгыльләнгән.)

Килешәм, аның исемен бүгенге көндә дә онытмыйлар, әсәрләрен яратып укыйлар. Быел без аның тууына 105 еллыкны уздырырга җыенабыз.

Нәби Дәүли турында берникадәр мәгълүмат алып китик әле. Әлеге мәгълүматны без кайдан ала алабыз, билгеле инде дәреслектән.

Дәреслекнең 164 нче битен ачып мөстәкыйль рәвештә танышып чыгыгыз әле.

Әйдәгез инде Нәби Дәүлинең тормыш юлы һәм иҗаты буенча эзләнүләр алып барыйк, әм коллаж итеп ясап карыйк.

Менә сезнең алдыгызда Н. Дәүлинең тормыш юлы һәм иҗатына кагылышлы бик күп материаллар ята, аларны билгеле бер тәртипкә китерү өче сезнең ярдәмегез кирәк булачак. 

Иң беренче портретын табыйк әле

Ничәнче елны туа? ( 1910 ел)
Кайда туа? (Татарстанның Әлки районында)

Ятим калган Нәбиулла кая эләгә? ( хәзерге Волгорад шәһәре, балалар йортына)

Донбасста татар телендә чыга торган нинди газетада аның шигырьләре бастырыла. ( “Пролетар”)

“Татарстан яшьләре” газетасында әдәбият һәм сәнгать бүлеге мөдире булып эшли, Бөек ватан сугышына кадәр

Бөек ватан сугышына китә, әсир төшә.

Нәби Дәүли иҗаты Ватан һәм аңа лаеклы булу турында. 

1989 нчы елда вафат була.

Булдырдыгыз, рәхмәт укучылар. Алдагы сыйныфларда киңрәк тукталып үтәрсез.

Ә хәзер әйдәгез шигырь белән танышып үтик әле

Уктучы сәнгатьле итеп укый.

Сүзлек эшен эшләтү. 

Таңда- иртән

Тирбәлү- чайкалу

Чык- су тамчысы( роса)

Чал- ак чәчле

Таңда сүзе белән җөмлә төзетү ( Таңда сандугачлар сайравы мине уятты)

Укучылар ярым пышылдап укыйлар, берничә укучыны укыту. 
Галимҗан белән Илдус нәрсә турында сөйләшәләр? ( бәхетнең кайда булуы турында сөйләшәләр)

Ял итәргә туктаган бабай аларга нинди киңәш бирә? ( Бакчадан бәхетне казып алырга куша, алма бакчасыннан) 

Малайлар бабайның киҗәшен ничек үтиләр? ( бик теләп үтиләр, клларына көрәк, тырма аып эшлиләр)

Бабай бәхет турында ни диде( бәхетне читтән эзләп йөрмәгез, бәхет үзебезнең илдә, өйдә була ди)

Димәк бәхет нәрсәдә ( бәхет була хезмәттә)

